
 
 

 
 
 
 
Publicaziuns ufficialas dils 14-01-2022 

Damondas da baghegiar 
Nr. 14.2/2019 
Datum da publicaziun: 14-01-2022 
Patrun: Decurtins Ivo 
 7175 Sumvitg 
Liug e parcella: Sumvitg-Cadruvi; 1528 
Object: sanar ed ingrondir clavau 
 
Ils profils ein tschentai ed ils plans da construcziun ein deponi tier la canzlia communala. 
L’investa publica cuozza 20 dis dapi il datum da publicaziun. 
 
Eventualas protestas encunter sura damonda da baghegiar ein d’inoltrar alla cumissiun da 
baghegiar Sumvitg enteifer 20 dis dapi il datum da publicaziun. 
 
Sumvitg, 14-01-2022 Cumissiun da baghegiar 
 
 

ELECZIUNS COMMUNALAS 2022 
 
Uffecis politics che crodan en elecziun 
Tenor art. 11 dalla constituziun communala han las elecziuns communalas liug 2022. En 
elecziun crodan ils suandonts posts e mandats politics: 
a) president communal, 
b) geraus, 
c) commembers dalla cumissiun da quen e gestiun, 
d) commembers dalla cumissiun da baghegiar. 
Tenor art. 20 dalla lescha da votaziuns ed elecziuns succedan las elecziuns per regla denter igl 
1. d’avrel ed ils 15 da zecladur. 
 
Demissiuns 
Persunas che seretilan d’in uffeci communal, ston communicar quei a scret alla suprastonza 
communala entochen ils 31 da schaner (bul postal) digl onn d’elecziuns. Tgi ch’intenziunescha 
da demissiunar ei supplicaus da risguardar il termin sura indicau.  
 
PREAVIS ED INFORMAZIUN 
 

Abdicaziuns  
La gliesta cullas persunas che han demissiunau vegn publicada a dretg temps el FUS. 
 

Nominaziuns novas 
Ufficials che seretilan buca, valan sco proponi. Ils vischinadis e gruppaziuns da silmeins 15 
votant(a)s san far nominaziuns da candidat(a)s per scadin post che stat en elecziun. Tuttas 
propostas per la gliesta ufficiala ein d’inoltrar en scret all’administraziun communala entochen 
ils 15 da mars. Ils corrispundents formulars san vegnir retratgs dalla canzlia. Las candidaturas 
ston mintgamai cuntener num, prenum, onn da naschientscha, liug e professiun dil nominau. 
 
Sumvitg, 14-01-2022 Suprastonza communala 

  

  
 

 
 

 
 

Administraziun communala  
Gemeindeverwaltung 



-2- 
Serrada via Val Sumvitg 
Ord motivs da segirtad resta la via Val Sumvitg serrada naven d’immediat sil tschancun da 
Val anen per tut traffic. 
 
Sumvitg, 14-01-2022 Departament traffic 
 
 

Uffeci civil Surselva 
Naschientscha 
Bundi Madleina Ivana, naschida ils 03-01-2022 a Glion, affon da Severin Bundi e Rita Willi, 
sesents a Sumvitg. 
 
Sumvitg, 14-01-2022 Controlla da habitonts 

